
   Сахал мар тĕнче касса çӳрерĕм,

Асăмра Кавказ ту-сăрчĕсем,

Балти тинĕсĕ мана чӳхерĕ,

Уралта урамăн йĕррисем.



Çĕпĕрте те шыраса тупаттăм,

Чăвашла манман чăвашсене,

Вĕсемпе пĕрле ларса юрлаттăм,

Авалхи чăваш юррисене.



Ташкентра та пĕлĕшсем пур манăн,

Вĕсенчен кашни — асаплă чун,

Шухăш-кăмăлне епле ăнланмăн

Çул курки парса ăсатнă чух.



Аякра пулсассăн та упрасшăн

Хамăр чĕлхепе йăх-тымара,

Кашниех вара çитсе курасшăн

Ĕмĕрте пĕрре Шупашкара.



Турă пурсăра та сывлăх патăр

Ман пата пымашкăн хăнана,

Хăть хăçан та кăтартмашкăн хатĕр

Чăвашсемшĕн хаклă хулана.

  